
Uunga siunnersuut: Nuummi aamma Ilulissani nunani tamalaani mittarfiit kiisalu Qaqortumi 

nunap immikkoortuani mittarfiup sananeqarnissaannut, ingerlanneqarnissaannut 

aningaasalersorneqarnissaannullu sinaakkutissatut piumasaqaatit pillugit Inatsisartut 

inatsisaat nr. xx, xx. xxx 2018-imeersoq. 

(Ineqarnermut Attaveqaqatigiinnermullu Naalakkersuisoq) 

Siullermeerneqarnera 

Nuummi aamma Ilulissani kiisalu Qaqortumi mittarfiit sananeqarnissaanut, taamatullu ingerlan-

neqarnissaannut aningaasalersorneqarnissaanullu sinaakkutissatut piumasaqaatit pillugit Inatsiartut 

inatsississaattut siunnersuummut Naalakkersuisut sinnerlugit Ineqarnermut, Sanaartornermut Attave-

qaqatigiinnermullu Naalakkersuisup saqqummiussaanut tunngatillugu Partii Naleqqamiit ima oqaa-

seqarfigissavarput. 

Inatsisartut inatsisissaattut siunnersuut una Naalakkersuisuusimasut Inatsisartuusimasullu suliaqarsi-

manerat aaliangersimaneranillu aallaaveqarpoq, qinersisoqarneralu peqqutigalugu unikkallariarluni 

maannakkut taamatut iluseqarluni nanginneqarluni suliakkiussat killiffiat aallaavigalugu nangin-

neqarluni. 

Inatsisartut ukiakkut 2015-imi ataatsimiinnerminni immikkoortut marluk tassalu immikkoortoq 18 

aammalu immikkoortoq 167-imi Inatsisartut saqqummiussimasaat toqqammavilersuutigisimasaat 

uagut nutaamik qinigaasugut uunga inatsisissatut siunnersuummut ilanngullugit misissuataar-

simavagut aammalu tassunga tunngatillugu pissusissamisoorpoq oqaatigissallugu inatsisissatut siun-

nersuummut taama annertutigisumik inuiaqatigiinnut sunniuteqartussamut paasiniagassat annertu-

simaqaat aammalu paasissutissat pissarsiarerusutat suli annertungaatsiarlutik.  

Qinerseqqammerpugut aatsaallu sulilerluta Inatsisartuni inatsisartut suleriaasaat arlaqartut 

qinigaarlaat iserfiginiartussaavaat aammalu paasissutissanik pissarsisarneq atuisarnerlu 

pitsaanerpaaffimminiinnissaa aaliangiinissanut toqqammaviusussat Naalakkersuisut sapinngisartik 

naapertorlugu ingerlakkaluaraat isumaqarpunga aaliangigassaq ima annertugitigisoq aammalu 

inuiaqatigiinnut ima sunniuteqartigisussaq inatsisartunut ilaasortat aaliangiinerminni paaserusutatik 

tamakkersimallugit pissarsiarisimariaqaraat aalajangiinissamut toqqammaviusussat. 

Inatsisissatut siunnersuut annertoorujussuuvoq inuiqatigiinnullu sunniutigipiluutigisinnaasai anner-

toorujussuariaannaapput, taamaammat Partii Naleqqammit kaammattuutigissuarput suliap ingerlaq-

qinnerani paasissutissat pisariaqartinneqartut aaliangernissamut tunngaviusussat amigaatigineqartut 

pissarsiarineqarsinnaaneri qulakkeerneqaqqaassasut aalajangiinissamut toqqammaviussammata. 

Inatsisissatut siunnersuut aaliangiiffigisassatut siunnersuut siullermeerneqarpoq aammalu aalaja-

ngiinermi pisinnaatitsissummik tunniussinissaq annertoorujussuuginnarani inuiaqatigiinni annertoo-

rujussuarmik kinguneqartitsisussaavoq, taamaammat pingaaruteqartorujussuuvoq pitsaasumik suku-

miisumillu toqqammaveqarluni aaliangernissamut toqqammaveqarnissaq. 

https://inatsisartut.gl/dvd/2XM_2018/pdf/media/2534325/pkt21_xm2_2018_lufthavnslov_lov_kal.pdf
https://inatsisartut.gl/dvd/2XM_2018/pdf/media/2534325/pkt21_xm2_2018_lufthavnslov_lov_kal.pdf
https://inatsisartut.gl/dvd/2XM_2018/pdf/media/2534325/pkt21_xm2_2018_lufthavnslov_lov_kal.pdf
https://inatsisartut.gl/dvd/2XM_2018/pdf/media/2534325/pkt21_xm2_2018_lufthavnslov_lov_kal.pdf

Aalajangiiffigisassaq ima annertutigaaq nunatta oqaluttuarisaanerani aalajangiiffiit maannamut 

anner-sarissavaat, taamatut nutaamik mittarfiit ilusigaaneranni Nuummi aamma Ilulissani angisuunik 

marlunnik mittarfittaarnermi Nunatta karsiata aamma qularnaveeqqusiinernullu pisussaaffii tamar-

miusut mittarfiit takissutissaat siunnerfigineqartut aallaavigalugit 2022-imi 6 mia. koruunit tungaanut 

qaffassasut naatsorsuutigineqarpoq. 

Taamaammat Partii Naleqqamiit aarleqqutigaarput nunap sinnerani sanaartornermut suli annerusu-

mik sunniuteqapilussasoq.  

2015-Naalakkersuisoqatigiissimasut aalajangiinerminni toqqamaavigisaat aallaavigissagaanni 

taamaallaat 2200-miiterisut takitigisut uani aalajangiffiigisassami pineqarput, uanili pineqaratik 

mittarfiit naannerusut imminullu akilersinnaanerusut. Tamannalu toqqammavigalugu Partii Naleraq 

isumaqarpoq pineqartoq isummerfiginnginnerani ataatsimiititalianut marluusunut susassaqartunut 

misissortissallugu mittarfiit tamarmik 1199-miiterit inuiaqatigiinnut qanoq aningaasatigut kingu-

nerisinnaasanik artukkiinnginnerusinnaasut ujartoqaarneqassannginnersut isumaliuutigineqaqqaar-

sinnaannginnersoq ujartorneqarpoq. 

Partii Naleraq isumaqarpoq tamanut attuumassuteqanngitsumik misissuititsinissaq pissusissami-

soortoq pisariaqartorlu.  

Naalakkersuisoqatigiinnissami isumaqatigiissummi 2018-iminngaannik 2022-imut allaqqasoqarpoq 

imaattumik ”Innuttaasut inoqarfiillu pisariaqartitaat naapertorlugit angallanneq assartuinerlu 

aaqqissuunneqassapput. Sumiffiit tamarmik angallannikkut periarfissaqarnissaat qulakkeerneqas-

saaq.” Naalakkersuisoqatigiinnissami isumaqatigiissutip takutippaa aaqqissuussineq aammalu 

pitsaanerpaaffimmut inissinneqassasoq, siunnersuutip saqqummiunneqartup tamanna tamakkiisumik 

qulakkeersimanngikkaa maluginiarparput, taamaattumillu ataatsimiititaliamut susassaqartumut 

ingerlatiinnarneqassasoq Partii Naleraq isumaqarpoq. 

Nunatta iluani nunanullu allanut angallassineq assartuinerlu eqaatsoq nunatsinni aningaasatigut atu-

garissaarnerunermut aqqutissaavoq. Nunatta nunanik allanik niueqateqarnera annertusarniarlugu 

nunanik allanik silaannakkut angallannikkut assartuinikkullu anguniarneqassasoq Partii Naleraq 

isumaqarpoq. 

Taamaattumik Partii Naleraq isumaqarpoq mittarfissualiornissat akornutissaqartinnagit, paarlattuanik 

ataatsimiititaliami susassaqartuni misissuilluartoqarnissaa Partii Naleqqamiik kissaatigineqarmat, ta-

massumap qularnaatsumik isikkoqalersissammagu paasissutissat sukumiinerusut inatsisartut aalaja-

ngiiniarnerminni toqqammavissaatut qularnaarluarneqarniassammata. 

Kangerlussuup aamma Narsarsuup ammaannarnissaasa suliniutigiuarnissaat Partii Naleqqamiik aa-

lajangiusimavarput. Taakkulu mittarfissualiortoqarnerani mittarfiit pineqartut siunissaat pillugu 

kommunit susassaqartut isumaqatigeqqissaarlugit pilersaarusiorlugillu aalajangiisoqassasoq Partii 

Naleqqamiik aalajangiusimagatsigu. 

Partii Naleqqamiik pingaartipparput qulaajarneqassasoq sineriammi silaannakkut kiffartuussineq a-

jorseriaateqanngitsumik aaqqinneqarnissaa ataatsimiititaliani susassaqartuni qularnaarneqassasoq. 

Paasisat ilisimalikkallu naapertorlugit Ilulissat ukioq kaajallallugu mittarfissuartut atorneqartarnissaa 

takornarissat minnerunngitsumik innuttaasut eqqarsaatigalugit kommuni susassaqartoq tamatu-

minnga suleqatigalugu ukioq kaajallallugu mittarfiup ammasarnissaa ataatsimiititaliami susas-

saqartuni eqqartorneqarnissaa avaqqunneqarsinnaanngilaq, taamaattumillu siunissami takorluuk-

kanut ilanngunneqarnissaa kissaatiginarluni. 

Partii Naleqqamiik soqutiginartilluinnarparput massakkumut siunnersuutip taamatut isikkoqartillugu 

aningaasatigut inuiaqatigiinnut kingunerisinnaasai aammalu ilaasutigut assartuinikkullu iluaqu-

taasinnaassuseq misissorneqassasoq ataatsimiititalianut susassaqartunut marluusut kissaatigineqar-

mat. 

Partii Naleqqamiik erseqqissumik oqaatigissavarput mittarfissualiornerit tunngaviatigut isumaqa-

tigigatsigit, paarlattuanik inuiaqatigiinnut aningaasatigut artukkiinnginnissaat pinaveersimatinne-

qartariaqartoq aammalu avannaani taavalu aamma minnerunngitsumik nunap sinneranut najugaqar-

tunut ajornerusumik angallannikkut kinguneqannginnissaa qulakkeerneqassasoq. 

Taamatut oqaaseqarluta ataatsimiititalianut susassaqartunut sukumiisumik peqqissaartumillu nali-

lersorneqaqqaarnissaa pingaartikkipput Partii Naleqqamiik oqaatigissavarput. 

 

 

Qujanaq 

Jens NapãtôK´ 


